
Ministri i Ministrisë së Punëve të Brendshme, në mbështetje të  nenit 12  dhe nenit 36 pika(c) të Ligji nr. 03/l-037 për Dokumentet e Udhëtimit,  Ligji Nr. 03/L-217 për ndryshimin dhe plotësimin e Ligjit Nr.03/L-037 për Dokumentet e Udhëtimit, neni 26 paragrafi 2 (Pika 8.7) i   Ligji Nr. 08/L-276 për ndryshimin dhe potësimin e Ligjeve të Veçanta për krijimin e bazës ligjore për nxjerrjen e akteve nënligjore nga Qeveria dhe Ministrat, nenit 8, paragrafi 4, nën paragrafi 4, pika 5, të Ligjit nr. 08/l-117 për Qeverinë e Republikës së Kosovës (gazeta zyrtare nr. 34, 18 nëntor  2022), si dhe nenit 9, paragrafi 2 të Rregullores (QRK) nr. 17/2024 e Punës së Qeverisë së Republikës së Kosovës, nxjerr

[bookmark: _Hlk230686299]
UDHËZIM ADMINISTRATIV (MPB) NR. 00/2026 PËR PROCEDURAT E PAJISJES ME PASAPORTË DHE DOKUMENT TË UDHËTIMIT PËR KTHIM
Neni 1
Qëllimi

1. Ky Udhëzim Administrativ përcakton llojet e aplikimeve dhe procedurat për pajisje me pasaportë të Republikës së Kosovës dhe dokument të udhëtimit për kthim.
2. Me këtë Udhëzim Administrativ transpozohet pjesërisht Direktiva e Këshillit të BE-së 2019/997, datë 18 qershor 2019, lidhur me standardet për Dokumentin Emergjent të Udhëtimit të BE-së dhe shfuqizimin e Vendimit 96/409/CFSP.
Neni 2
Fushëveprimi

Ky Udhëzim Administrativ zbatohet nga organet kompetente gjatë procedurës së pajisjes së personave me pasaportë të Republikës së Kosovës dhe dokument të udhëtimi për kthim.


Neni 3
Përkufizimet

1. Termat dhe shkurtesat e përdorura në këtë Udhëzim Administrativ kanë kuptimet si vijon:

1.1. AFIS – Sistemi Automatik për Identifikimin e Gjurmëve të Gishtërinjve.
1.2. ABIS – Sistemi i Automatizuar i Identifikimit Biometrik.
1.3. Aplikuesi – Parashtruesi i kërkesës për pajisje me pasaportë ose dokument të udhëtimi për kthim.
1.4. ARC – Agjencia e Regjistrimit Civil.
1.5. DPD – Departamenti për Prodhim të Dokumenteve, në kuadër të ARC-së.
1.6. ICAO – Standardet e përcaktuara në Dokumentin 9303 për Dokumentet e Udhëtimit të Lexueshme nga Makina të Organizatës Ndërkombëtare të Aviacionit Civil.
1.7. ILECU – Drejtoria për Bashkëpunim Ndërkombëtar në Fushën e Zbatimit të Ligjit, në kuadër të Policisë së Kosovës.
1.8. Kujdestar – Personi i caktuar nga Organi i Kujdestarisë nga Qendra për Punë Sociale, që përfaqëson ligjërisht interesat e shtetasit.
1.9. Ministri – Ministri i Ministrisë së Punëve të Brendshme.
1.10. MPJD – Ministria për Punë të Jashtme dhe Diasporë.
1.11. DÇK – Departamenti për Çështje Konsullore.
1.12. Personalizim i pasaportës – Procesi i regjistrimit të të dhënave personale në pasaportë, që vërtetojnë identitetin e bartësit.
1.13. QPS – Qendra për Punë Sociale, institucion publik profesional në nivel komunal, kompetent për mbrojtjen e qytetarëve në nevojë.
1.14. QPD – Qendra për Pajisje me Dokumente, në kuadër të ARC-së.
1.15. RQGjC – Regjistri Qendror i Gjendjes Civile.
1.16. Zyrtari – Zyrtari i QPD-së, DPD-së, ose i misioneve diplomatike dhe konsullore.

2. Përdorimi i emrit, përemrit apo mbiemrit në njërën gjini nënkupton të dy gjinitë.

3. Termat dhe shkurtesat e tjera kanë kuptimin e njëjtë si në Ligjin për Dokumentet e Udhëtimit.

Neni 4
Llojet e aplikimeve për pajisje me pasaportë

1. Llojet e aplikimeve për pajisje me pasaportë janë :

1.1. aplikimi për pajisje me pasaportë për herë të parë;
1.2. aplikimi për ndërrim/ripërtëritje të pasaportës;
1.3. [bookmark: _Hlk229557046]aplikimi për ndërrim/ripërtëritje te të dhënave personale para dhe pas skadimit të vlefshmërisë.
1.4. aplikimi për pasaportë kur pasaporta paraprake ka fletë të mbushura me vula apo viza.
1.5. aplikimi për pasaportë pas humbjes, vjedhjes, dëmtimit ose konfiskimit.
2. Aplikimi për letërnjoftim dhe pasaportë mund të kryhet njëkohësisht për të gjitha rastet e parapara në paragrafin 1 të këtij neni.
3. Në rastet e aplikimit njëkohësisht për letërnjoftim dhe pasaportë, zyrtari kryen fillimisht aplikimin për letërnjoftim dhe më pas për pasaportë. Pasaporta nuk përsonalizohet para letërnjoftimit.
4. Pasaportat me afat vlefshmërie me shumë se 5 vite nuk mund të aplikohet për pasaporte te re.
5. Aplikimi për pasaportë mund të bëhet në çdo QPD ose mision diplomatik/konsullor të Republikës së Kosovës.

Neni 5
Procedura e aplikimit për pasaportë për aplikuesit nën moshën tetëmbëdhjetë (18) vjeçare

1. Për aplikuesit nën moshën tetëmbëdhjetë (18) vjeç, zbatohet procedura si vijon:

1.1. Aplikuesi paraqitet personalisht në QPD ose mision diplomatik/konsullor, i shoqëruar nga të dy prindërit ose kujdestari, dhe paraqet dokumentet si ne vijim:

1.1.1. Dëshmia ose informata për prezentimin e numrit personal.

1.1.2. Dëshmia ose informata për prezentimin e numrit personal për korrigjim/ripërtëritje.

1.2. [bookmark: _Hlk229561694]në rast të humbjes së pasaportës, aplikuesi dorëzon dëshminë policore origjinale. Në rast të vjedhjes së Pasaportës kërkohet kopja e raportit policor. Raporti në gjuhë të huaj duhet përkthehet në njërën nga gjuhët zyrtare të Republikës së Kosovës.

1.3. [bookmark: _Hlk229561823]nëse pasaporta është konfiskuar jashtë vendit pa raport, plotësohet deklarata sipas Shtojcës 1. Nëse raporti është në gjuhë të huaj, duhet të jetë i përkthyer në njërën nga gjuhët zyrtare të Republikës së Kosovës. 

1.4. Përjashtimisht, nën paragrafi 1.2. raporti i lëshuar brenda Republikës së Kosovës mund të konfirmohet përmes sistemit elektronik.

1.5. Në rast të dëmtimit të pasaportës, paraqitet pasaporta origjinale për shikim.

1.6. Për pasaportën e humbur jashtë vendit, paraqitet kërkesa në misionin diplomatik/konsullor, ky i fundit i drejton kërkesë ILECU-t për verifikim dhe për numër të rastit. Pas verifikimit dhe konfirmimit, lëshohet vërtetimi, për paraqitjen e dokumentit të humbur, i cili dërgohet zyrtarisht QPD-së përkatëse, origjinali i vërtetimit i kthehet palës për aplikim.

1.7. [bookmark: _Hlk201153037]Identifikimi i të dy prindërve bëhet duke u prezantuar me letërnjoftim ose pasaportë origjinale për shikim. Së paku njëri prind duhet të posedojë letërnjoftim/pasaportë të vlefshme të Republikës së Kosovës, apo dëshminë e aplikimit për letërnjoftim. Në rast vdekjeje të prindit, paraqitet dëshmia e vdekjes dhe aplikuesi shoqërohet nga prindi tjetër.

1.8. [bookmark: _Hlk229563583]Nëse mungon një prind, kërkohet autorizim origjinal nga organi kompetent i shtetit të huaj, jo më i vjetër se një (1) vit nga data e lëshimit. Autorizimi në gjuhë të huaj përkthehet në njërën nga gjuhët zyrtare të Republikës së Kosovës.

1.9. Nëse aplikuesi përfaqësohet nga kujdestari, prezantohet origjinali i vendimit të QPS-së ose vendimi i gjykatës, ndërsa kopja e vendimit, si dhe dokumenti i identifikimit te kujdestarit ti ndalet për arkivim.

1.10. Kur mungon njeri prind, autorizimin mund ta bëjë në QPD ose në mision diplomatik /konsullor të Republikës së Kosovës në prani të zyrtarit përgjegjës. Autorizimi nënshkruhet nga prindi dhe zyrtari përgjegjës, protokollohet dhe i dërgohet në formë elektronike QPD-se ose anasjelltas misionit diplomatik/konsullor së bashku me një kopje të dokumentit të identitetit të prindit (pasaportë ose letërnjoftim me afat të vlefshëm), në përputhje me formatin e përcaktuar në shtojcën 2 të këtij Udhëzimi Administrativ.

1.11. Në rast të gjendjes së rëndë shëndetësore të njërit prind, zyrtari merr në konsideratë raportin nga institucioni shëndetësor.

1.12. Nëse fëmija është pa kujdes prindëror, kërkohet vendim i definuar qartë nga gjykata. Kur është në interes të fëmijës, aplikimi mund të bëhet me pëlqimin e organit kompetent për punë sociale.

1.13. Nëse aplikuesi ka shtetësinë e Republikës së Kosovës duhet ta paraqes ekstraktin origjinal për shikim, ndërsa kur prindërit janë liruar nga shtetësia e Republikës së Kosovës, duhet të paraqesin dokumentin origjinal të shtetit të huaj dhe të dorëzoj një kopje te dokumentit që dëshmon identitetin e tyre;

1.14. [bookmark: _Hlk229571636]Nëse aplikuesi përfaqësohet nga njeri prind ose kujdestari, prezantohet vendimi / pëlqimi origjinal i QPS-së ose vendimi i gjykatës për shikim. Një kopje e vendimit dhe dokumenti i identitetit të kujdestarit mbeten në dosje për arkivim.

1.15. Vendimet gjyqësore/administrative të shtetit të huaj për adoptim ose kujdestari njihen pas verifikimit të origjinalitetit nga autoritetet kompetente.

2. [bookmark: _Hlk198112934]Në rastet kur bëhet aplikimi për pasaportë për fëmijë, në misionet diplomatike apo konsullore të Republikës së Kosovës, vendimet gjyqësore të gjykatave dhe vendimet administrative të organeve administrative të shtetit ku ndodhet përfaqësia diplomatike dhe konsullore, njihen si të tilla, por paraprakisht duhet të bëhet verifikimi i origjinalitetit të tyre tek gjykatat apo organet kompetente të shtetit të huaj ku ndodhet përfaqësia diplomatike apo konsullore. Vendimet e tilla përfshijnë edhe vendimet e huaja gjyqësore për adoptimin.

3. Për aplikimet në misionet diplomatike/konsullore, me kërkesë të palës pasaporta mund të dërgohet me postë, pasaporta paraprake shpohet, evidentohet dhe i kthehet palës me kërkesë verbale.

4. Nëse gjatë procedimit të kërkesës për aplikim, janë bërë gabime nga organi kompetent dhe pas verifikimit dhe konstatimit të gabimit nga ana e zyrtarit apo aplikuesit dhe kur lënda nuk mundë të kthehet për përmirësim, ri aplikohet me formë të re pa pagesë me vlerë zero (0.00), duke e shënuar në rubrikën “vërejtje“ unirefin e pagesës paraprake ri aplikimit i bashkangjitet aplikacioni paraprak për arkiv;

5. Nëse pasaporta brenda periudhës pesë (5) vjeçare humb /dëmtohet dy apo më shumë herë, pasaporta e radhës lëshohet me afat të vlefshmërisë prej (1) një viti;

6. Aplikuesi nga paragrafi 5. i këtij neni, pas pajisjes me pasaportë me afat të vlefshmërisë prej një viti, mund të aplikojë për pajisje me pasaportë të re, para skadimit të afatit 1 vjeçar;

7. Përjashtimisht nga paragrafi 5. i këtij neni, nëse pasaporta është deklaruar e vjedhur, pasaporta e re lëshohet me afat të rregullt vlefshmërie.


Neni 6
Procedura e aplikimit për pajisje me pasaportë për aplikuesit nga mosha tetëmbëdhjetë (18) vjeçare


1. Gjatë aplikimit për t’u pajisur me pasaportë për aplikuesit nga mosha tetëmbëdhjetë (18) vjeçare, zbatohet procedura si në vijim:
1.1. Aplikuesi paraqitet personalisht në QPD ose mision diplomatik/konsullor dhe paraqet dokumentet si ne vijim:

1.1.1. Dëshmia ose informata për prezantimin e numrit personal për korrigjim/ripërtëritje.

1.2. në rast të humbjes së pasaportës, aplikuesi dorëzon dëshminë policore origjinale Në rast të vjedhjes së Pasaportës kërkohet kopja e raportit policor. Raporti në gjuhë të huaj duhet përkthehet në njërën nga gjuhët zyrtare të Republikës së Kosovës.

1.2.1. nëse pasaporta është konfiskuar jashtë vendit pa raport, plotësohet deklarata sipas Shtojcës 1. Nëse raporti është në gjuhë të huaj, duhet të jetë i përkthyer në njërën nga gjuhët zyrtare të Republikës së Kosovës. 

1.3. Përjashtimisht, nën paragrafit 1.2. raporti i lëshuar brenda Republikës së Kosovës mund të konfirmohet përmes sistemit elektronik.

1.4. Në rast të dëmtimit të pasaportës, paraqitet pasaporta origjinale për shikim.

1.5. Për pasaportën e humbur jashtë vendit, paraqitet kërkesa në misionin diplomatik/konsullor, ky i fundit i drejton kërkesë ILECU-t,  për verifikim dhe për numër të rastit. Pas verifikimit dhe konfirmimit, lëshohet vërtetimi për paraqitjen e dokumentit të humbur, i cili dërgohet zyrtarisht QPD-së përkatëse, origjinali i vërtetimit i kthehet palës për aplikim.


2. Aplikuesi me kujdes prindëror ose pa zotësi veprimi shoqërohet nga prindërit, një prind (sipas Nenit 5), ose kujdestari, i cili paraqet vendimin e QPS-së dhe dokumentin e identitetit.
Në rastet kur aplikimi për pasaportë bëhet në misionet diplomatike apo konsullore të Republikës së Kosovës, vendimet e shtetit të huaj për kujdes prindëror ose zotësi veprimi njihen pas verifikimit të origjinalitetit në shtetin përkatës.

8. Për aplikimet në misionet diplomatike/konsullore, me kërkesë të palës pasaporta mund të dërgohet me postë, pasaporta paraprake shpohet, evidentohet dhe i kthehet palës me kërkesë verbale.

3. Nëse gjatë procedimit të kërkesës për aplikim, janë bërë gabime dhe pas konstatimit të gabimit nga ana e zyrtarit apo aplikuesit dhe kur lënda nuk mundë të kthehet për përmirësim, ri aplikohet  me formë të re pa pagesë me vlere 0.00,  duke e shënuar në rubrikën “vërejtje” unirefin e pagesës paraprake, ri aplikimit i bashkëngjitët aplikacioni paraprak për arkiv. 

4. Nëse pasaporta brenda periudhës pesë (5) vjeçare humb /dëmtohet dy apo më shumë herë, pasaporta e radhës lëshohet me afat të vlefshmërisë prej (1) një viti.

5. Aplikuesi nga paragrafi 4. i këtij neni, pas pajisjes me pasaportë me afat të vlefshmërisë prej një viti, mund të aplikojë për pajisje me pasaportë të re, para skadimit të afatit 1 vjeçar.

6. Përjashtimisht nga paragrafi 4. i këtij neni, nëse pasaporta është deklaruar e vjedhur, pasaporta e re lëshohet me afat të rregullt vlefshmërie

Neni 7
Marrja e të dhënave personale të aplikuesit dhe procesimi

1. Zyrtari zbaton procedurën si në vijim:

1.1. Në formularin elektronik për aplikim shënohet numri personal i marrë nga ekstrakti, letërnjoftimi/pasaporta. Pastaj zgjedh llojin e aplikimit si dhe gjuhën e personalizimit të dokumentit, me ç ‘rast shfaqen të dhënat e aplikuesit nga RQGJC dhe të dhënat nga Baza e të Dhënave e DPD-së.

1.2. Verifikon dhe krahason të dhënat në mes të ekstraktit apo  letërnjoftimit/pasaportës së vlefshme dhe të dhënave të shfaqura në programin e aplikimit.

1.3. Në rast të ndonjë gabimi teknik, aplikuesit i sugjerohet që t’i korrigjojë të dhënat në Zyrën e Gjendjes Civile.

1.4.Nëse të dhënat janë në rregull, vazhdohet me plotësimin e fushave të domosdoshme (gjatësia, ngjyra e syve).

     1.5.Fushat e tjera të cilat duhet zgjedhur/plotësuar nga ana e zyrtarit janë:

1.5.1.Kodin e vendbanimit dhe kodin postar.
            1.5.2.Numrin e telefonit (opsional).
            1.5.3. E-mail adresa (me dëshirën e aplikuesit).
1.6.Verifikon të dhënat e prindërve/kujdestarit (për aplikuesit 0-18 vjeç).
       1.7. Formulari elektronik nënshkruhet nga aplikuesi përmes pajisjes elektronike.
1.8. Përjashtimisht nga paragrafi 1.9. i këtij neni, nëse aplikuesi nuk di të shkruaj ose është person me aftësi të kufizuara, emrin e aplikuesit e shkruan prindi apo kujdestari në prani të zyrtarit. Nëse prindi apo kujdestari nuk di apo nuk mund të shkruaj, emri i aplikuesit shkruhet nga ana e zyrtarit me anë të pajisjes elektronike për nënshkrim.
    1.9. Pas nënshkrimit, të dhënat ruhen, dhe formulari shtypet për konfirmim të saktësisë nga aplikuesi,    nënshkruhet nga aplikuesi dhe zyrtari.
     1.10. Vazhdohet me marrjen e të dhënave biometrike (fotografia dhe gjurmët e gishtërinjve), sipas standardeve ICAO, jo më të vjetra se 3 vite.
1.11. Urdhërpagesa e shtypur i jepet aplikuesit për ta bërë pagesën. Aplikuesi nuk është i obliguar të dorëzojë fletëpagesën, përjashtimisht rasteve me procedurë të përshpejtuar dhe mjekësore. Nëse në afatin prej pesëmbëdhjetë (15)  ditëve kalendarike nuk bëhet pagesa nga aplikuesi, pala njoftohet 5 ditë me parë, para se te anulohet aplikimi nga sistemi.

2. Për aplikimin e njëkohshëm për letërnjoftim dhe pasaportë, vlejnë të njëjtat dokumente, ndërsa gjurmët e gishtërinjve dhe fotografia merren nga të dhënat e letërnjoftimit.

3. Nëse aplikuesi aplikon për pasaportë brenda tri (3) viteve pas pajisjes me letërnjoftim, gjurmët e gishtërinjve dhe fotografia, nuk është obligative të merren nga aplikuesi por merren nga të dhënat e letërnjoftimit.

4. Njofton aplikuesin për kohën dhe mënyrën e tërheqjes së letërnjoftimit.

Neni 8 
Standardet e marrjes së fotografisë dhe gjurmëve të gishtërinjve
1. Fotografia e cila merret gjatë aplikimit për pasaportë duhet të jetë sipas standardeve të ICAO. Balli dhe fytyra duhet të jenë të hapura, pa ndonjë mbulesë apo gjësend tjetër në kokë apo fytyrë.

1.1.  Përjashtimisht nga paragrafi 1. i këtij neni, personave të cilët për shkak të bindjes së tyre fetare, si pjesë të veshjes së tyre përdorin mbulesë, mund t’iu merret fotografia sipas standardeve ICAO, ku balli dhe fytyra duhet të jenë të hapura.

2. Gjurmët e gishtërinjve merren për aplikuesit nga mosha dymbëdhjetë (12)  vjeç.

3. Nëse aplikuesi nuk mund të japë gjurmët për arsye fizike, përjashtohet nga kjo kërkesë. Zyrtari shënon opsionin “Amputuar” dhe arsyen në rubrikën “Vërejtje”.

Neni 9
Procedimi i aplikimit
Të dhënat nga formulari i aplikimit në formë elektronike përcillen për procedim në DPD, ndërsa formulari i shtypur dhe dëshmitë mbështetëse ruhen në arkivin e QPD-së, ose në arkivin e misionit diplomatik dhe konsullor.
Neni 10
Aplikimi jashtë QPD-së
1. Pavarësisht përcaktimeve të këtij Udhëzimi Administrativ, me kërkesë të aplikuesit apo familjarit, QPD/Konsullata përkatëse mundëson aplikimin për pajisje me pasaportë edhe jashtë zyrës së QPD-se.

2. ARC-ja i siguron kushtet për QPD-të,  që të mundësohen aplikimet për pajisje me Letërnjoftim/ Pasaporte edhe jashtë zyrës së QPD-së, për rastet si ne vijim:

2.1. Personat e hospitalizuar.
2.2. Personat me aftësi të kufizuara psikofizike ose të palëvizshëm në shtëpi, sipas Shtojcës 2.
2.3. Personat e sistemuar nga QPS.
2.4. Personat në vuajtje të dënimit, në qendra korrektuese ose në shtëpi, në bashkëpunim me institucionet përkatëse.
Neni 11
Procedura e personalizimit të pasaportës

1. Pasaporta personalizohet në DPD.
2. Procesimi fillon pas pranimit të formularit elektronik me të dhëna të verifikuara.
3. Të dhënat kontrollohen sipas prioritetit, datës dhe kohës së aplikimit.
4. Nëse të dhënat janë korrekte, procedohet në sistem.
5. Në rast pamundësie ose gabimesh teknike, aplikimi kthehet në QPD/mision me arsyen e kthimit ne rubrikën vërejtje.
6. Verifikimi i të dhënave biometrike me ato paraprake kryhet përmes sistemit të ABIS-it.
7. Pas verifikimit nëse të dhënat janë në rregull, procedohet personalizimi i pasaportës.

Neni 12
Shpërndarja dhe pranimi i pasaportave

1. Pasaportat e personalizuara shpërndahen çdo ditë në QPD-të përkatëse.
2. Zyrtari i QPD-së numëron dhe krahason pasaportat me listën përcjellëse, duke i evidentuar në sistem. Aplikuesit me numër kontakti të dhënë, njoftohen për tërheqjen.
3. Para dorëzimit, zyrtari evidenton lëshimin e pasaportës në sistem.
5. Nëse pala udhëton pas aplikimit, lëshohet fletudhëtim pa pagesë në mision diplomatik/konsullor.
6. Në raste të jashtëzakonshme, pasaporta mund të tërhiqet në MPJD, Departamenti për Çështje Konsullore.
Neni 13
Tërheqja e pasaportës për aplikuesit nën moshën 18 vjeç

1. Tërheqjen e pasaportës nën moshën 18 vjeç e bën prindi ose kujdestari pa prezencën e aplikuesit apo personalisht nga mosha 16 vjeçare, duke paraqitur:

1.1. Dokumentin e identifikimit origjinal për shikim.
1.2. Pasaportën paraprake të aplikuesit, nëse e posedon.
1.3. Në rast humbjeje/vjedhjeje pas aplikimit, paraqitet dëshmia policore origjinal. 
1.4.  Përjashtimisht paragrafit 1.3 dëshmia policore e lëshuar brenda Republikës së Kosovës, mund të konfirmohet edhe përmes sistemit elektronik.
2. Bëhet aktivizimi (lëshimi) i pasaportës së re në sistemin elektronik, si dhe bëhet pavlefshmëria e pasaportës paraprake nga ana e zyrtarit duke e shpuar me pajisjen përkatëse, evidentohet dhe i kthehet palës me kërkesë verbale. 

3. Përjashtimisht nga paragrafi 1. i këtij neni, tërheqja e pasaportës për personat nën moshën tetëmbëdhjetë (18) vjeçare, mund të bëhet nga i autorizuari, me autorizimin e dhënë nga të dy prindërit, duke e dorëzuar edhe dokumentin e identifikimit të tij për shikim si dhe pasaportën paraprake të aplikuesit, nëse ka. 
4. Përjashtimisht paragrafit 3. në rastet kur prindi tjetër ka vdekur apo kur prindi tjetër e ka humbur të drejtën prindërore, autorizimi bëhet nga njëri prind dhe duhet t’i bashkëngjitet edhe dëshmia për vdekjen e prindit apo dëshmia për humbjen e së drejtës prindërore. Autorizimi, duhet të jetë origjinal dhe i vërtetuar nga noteri ose gjykata, apo edhe nga organi kompetent i shtetit të huaj, si dhe vlen një (1) vit nga dita e lëshimit të tij. Nëse autorizimi është në gjuhë të huaj, duhet të jetë i përkthyer në njërën nga gjuhët zyrtare të Republikës së Kosovës.

5. Personat nga mosha gjashtëmbëdhjetë (16) vjeçare, të cilët e kanë fituar zotësinë e veprimit me vendim të organit kompetent, e autorizojnë personalisht të autorizuarin.

6. Autorizimi sipas paragrafit 4. të këtij neni, nënshkruhet nga prindërit, zyrtari i misionit diplomatik dhe konsullor, ose zyrtari përgjegjës i QPD-së si dhe i njëjti i protokolluar i dërgohet në formë elektronike QPD-së/misionit diplomatik konsullor, së bashku me kopjen e pasaportës së pavlefshme. Zyrtari përgjegjës i misionit diplomatik apo konsullor/QPD-së, përveç autorizimit, dosjes fizike ia bashkëngjit një kopje të dokumentit të identitetit të autorizuarve, pasaportë apo letërnjoftim të vlefshëm, si dhe një kopje të pasaportës së pavlefshme.

7. Me rastin e tërheqjes së pasaportës, fletë-lëshimi i dokumentit nënshkruhet nga aplikuesi/antari i ngushtë i familjes ose kujdestari dhe zyrtari, dhe i njëjti ruhet sipas Udhëzimit Administrativ MPB për Përcaktimin e Udhëheqjes së Evidencave.

8. Përjashtimisht nga paragrafi 4 i këtij neni nëse tërheqja e pasaportës bëhet me postë dhe nëse nuk tërhiqet brenda afatit prej 15 ditëve, pasaporta kthehet në QPD/në misionet diplomatike konsullore.


Neni 14
Tërheqja e pasaportës për aplikuesit nga mosha 18 vjeç

1. Tërheqja e pasaportës bëhet personalisht nga aplikuesi, duke paraqitur këto dokumente:

1.1. Letërnjoftimin origjinal me afat të vlefshmërisë për shikim.
1.2. Nëse posedon pasaportë paraprake, shpohet dhe i kthehet palës me kërkesë verbale.

2. Përjashtimisht nga paragrafi 1. i këtij neni, tërheqja e pasaportës mund të bëhet nga i autorizuari, duke e dorëzuar autorizimin nga organi kompetent i shtetit të huaj. Autorizimi duhet të jetë i përkthyer në njërën nga gjuhët zyrtare të Republikës së Kosovës dhe vlen një (1) vit nga data e lëshimit të tij. 

3. Me rastin e tërheqjes së pasaportës, i autorizuari duhet të paraqesë dokumentet, si në vijim:

3.1. pasaportën paraprake të aplikuesit, nëse e ka poseduar;

3.2. dokument identifikimi te të autorizuarit (letërnjoftim apo pasaportë të  Republikës së Kosovës me afat të vlefshmërisë apo dokument tjetër me fotografi, me afat të vlefshmërisë i lëshuar nga Republika e Kosovës apo edhe dokument tjetër me fotografi i lëshuar nga shtetet tjera).

4. Zyrtari, pasaportën paraprake e bën të pavlefshme duke e shpuar në kopertinën e parë dhe faqen e përsonalizimit, evidentohet dhe i kthehet palës me kërkesë të saj, duke e shënuar në rubrikën vërejtje. Në rast se pala e kërkon procedimin e pasaportës me postë për rastet e aplikimit në misionet diplomatike dhe konsullore, atëherë veprohet sipas përcaktimeve të nenit 13 të këtij Udhëzimi Administrativ.

5. Në rast të humbjes së pasaportës pas aplikimit, aplikuesi apo i autorizuari i tij, duhet ta dorëzojë dëshminë policore origjinale i cili duhet te jetë jo me i vjetër se 1 vit. Për rastet e vjedhjes së pasaportës kërkohet kopja e raportit policor.

6. Përjashtimisht paragrafit 5 të këtij neni,  dëshmia e lëshuar brenda Republikës së Kosovës, mund të konfirmohet edhe përmes sistemit elektronik.

7. Me rastin e tërheqjes së pasaportës, aplikuesi, prindi, kujdestari apo i autorizuari dhe zyrtari e nënshkruajnë fletë-lëshimin lidhur me dokumentin dhe i njëjti ruhet në arkivat e QPD-së.

8. Përjashtimisht paragrafit 1 dhe 2 të këtij neni, pasaporta mund të tërhiqet me autorizim të nënshkruar nga aplikuesi në prani të zyrtarit në QPD, mision diplomatik/konsullor, si dhe i njëjti i protokolluar i dërgohet në formë elektronike QPD-së përkatëse ose anasjelltas misionit diplomatik/konsullor së bashku me kopjen e pasaportës së pavlefshme, nëse pala gjendet jashtë vendit. Zyrtari përgjegjës i misionit diplomatik apo konsullor, përveç autorizimit, dosjes fizike ia bashkëngjit një kopje të dokumentit të identitetit të autorizuarve, pasaportë apo letërnjoftim të vlefshëm.

9. Me rastin e tërheqjes së pasaportës, fletë-lëshimi i dokumentit nënshkruhet nga aplikuesi/antari i ngushtë i familjes ose kujdestari dhe zyrtari, dhe i njëjti ruhet sipas Udhëzimit Administrativ MPB për Përcaktimin e Udhëheqjes së Evidencave.

10. Bëhet aktivizimi (lëshimi) i pasaportës së re në sistemin elektronik, si dhe bëhet pavlefshmëria e pasaportës paraprak nga ana e zyrtarit duke e shpuar me pajisjen përkatëse, evidentohet dhe i kthehet palës me kërkesë verbale. 

11. [bookmark: _Hlk229583663]Përjashtimisht nga paragrafi 4 i këtij neni nëse tërheqja e pasaportës bëhet me postë dhe nëse nuk tërhiqet brenda afatit prej 15 ditëve, pasaporta kthehet në QPD/në misionet diplomatike konsullore.

Neni 15
Pavlefshmëria e pasaportës së humbur, vjedhur apo konfiskuar

1. Pas pranimit të aplikacioneve elektronike për pajisje me pasaportë të re pas humbjes, vjedhjes apo konfiskimit të pasaportës paraprake, zyrtari i DPD, në bazë ditore e përgatit raportin/listën me këto të dhëna:

1.1. emri dhe mbiemri;

1.2. numri personal;

1.3.numri i pasaportës;
1.4. data e lëshimit dhe skadimit të pasaportës;

1.5. QPD/misionin diplomatik/konsullor ku është bërë aplikimi.

2. Raporti/lista sipas paragrafit 1. dërgohet tek Sektori për Koordinim dhe Bashkëpunim i ARC-së, që më pas përcillet në formë elektronike në Departamentin e Kufirit të Policisë së Kosovës dhe tek Drejtoria për Bashkëpunim Ndërkombëtar në Fushën e Zbatimit të Ligjit ILECU. DPD e njofton në baza ditore edhe Drejtoratin për Pajisje me Dokumente lidhur me listat në fjalë.

Neni 16
Trajtimi i gabimeve gjatë procedurës dhe problemet teknike

1. Nëse gjatë procedimit të kërkesës, nga faza e aplikimit e deri në fazën e shpërndarjes së pasaportës, janë bërë gabime nga organi kompetent, pas verifikimit dhe konstatimit të gabimit nga ana e zyrtarit apo aplikuesit gjatë tërheqjes së pasaportës, pasaporta e re, me përmirësime përsonalizohet pa pagesë me vlere 0.00, brenda afatit shtatëdhjetë e dy (72) orë. Për rastet e tilla gjatë aplikimit në rubrikën “vërejtje“ shënohet “sipas nenit 16 të Udhëzimit Administrativ”. 

2. Nëse gabimi nuk vërehet nga pala brenda 45 ditëve pas tërheqjes, pasaporta me përmirësime paguhet nga pala.

3. Pasaportat me gabime ose cilësi të dobët personalizohen pa pagesë.

4. Pasaportat me gabime teknike dhe me të meta në kualitet, dërgohen për shkatërrim.

Neni 17
Rastet për rishqyrtim
1. Rastet për rishqyrtim në komisionin e themeluar nga udhëheqësi më i lartë i ARC-së, sipas Udhëzimit Administrativ për numrin personal, nënkupton të gjitha aplikimet të cilat nuk mund të procedohen në mënyrë të rregullt, si në vijim:

1.1. Nëse shtetasi ka më shumë se një numër personal, para krijimit të regjistrit qendror të gjendjes civile, Qendra për Pajisje me Dokumente ose Misionet Konsullore lëndën ia dërgojnë Komisionit në ARC-së, i cili e shqyrton dhe përcakton numrin personal. 

1.2. Në rast kur aplikuesi aplikon për pasaportë, kurse të dhënat personale dhe biometrike - gjurmët e gishtërinjve dhe fotografia, janë të përziera në mes të dy ose me shumë personave;

1.3. Në Rastet nga nën paragrafët 1.1 dhe 1.2 te këtij neni në sistemin e aplikimit duhet të shënohet në rubrikën vërejtje “Për KSHV”, lënda mbetet në pritje .

Neni 18
Pasaportat e gjetura brenda shtetit
1. Për pasaportat e gjetura brenda shtetit, duke përfshirë edhe ato të pranuara nga Policia e Kosovës, si rezultat i humbjes apo vjedhjes së tyre e të sjella në Drejtoratin për Pajisje me Dokumente apo edhe në QPD-të përkatëse, së pari verifikohet a është pajisur pala me pasaportë. Nëse pala është pajisur me pasaportë, e njëjta dërgohet për shkatërrim.

2. Nëse pala nuk është pajisur me pasaportë të re, atëherë e njëjta i kthehet palës, përmes QPD-së përkatëse.

3. Lidhur me pasaportat e kthyera nga ambasadat/misionet diplomatike të huaja në Republikën e Kosovës, të cilat palët nuk i kanë tërhequr apo i kanë harruar, si rezultat i kërkesës për pajisje me pasaportë, zbatohet procedura e përcaktuar në këtë nen.

Neni 19
Pasaportat e kthyera nga shtetet e huaja

1. Lidhur me pasaportat e shtetasve të Republikës së Kosovës, të kthyera në rrugë diplomatike nga shtetet e huaja, veprohet si në vijim:

1.1.  Pasaporta e konfiskuar, humbur, dëmtuar apo gjetur në shtetin e huaj, e njëjta dërgohet për shkatërrim. Nëse në pasaportë ka vizë të vlefshme, e njëjta e shpuar i kthehet palës. Ns këto raste, aplikimi për Pasaportë të re bëhet sipas procedurës si vijon; 

1.2. Pasaporta e konfiskuar, për shkak se pala është dënuar nga organet e shtetit të huaj, pasaporta bëhet e pavlefshme/shpuar dhe ruhet në Drejtoratin për Pajisje me Dokumente, për tri (3) vite nga dita e pranimit. Ndërsa MPJD, vendimin e organit të shtetit të huaj për shqiptimin e dënimit, ia dërgon Departamentit përkatës në Ministrinë e Drejtësisë dhe ILECU-t. Përjashtimisht dënimeve të kundërvajtësit dokumentet dërgohen për shkatërrim.

1.3. Pasaporta e konfiskuar që dyshohet se është keqpërdorur apo është falsifikuar, në ketë rast  Drejtorati për Pajisje me Dokumente, raportin e konfiskimit të shtetit të huaj dhe kopjen e pasaportës, e dërgon për hetim tek Policia e Kosovës, përmes QPD-së përkatëse. Ndërsa pasaporta bëhet e pavlefshme/shpuar dhe ruhet në Drejtoratin për Pajisje me Dokumente, për tri (3) vite nga dita e pranimit nga MPJD;

1.4. Pasaporta e konfiskuar për shkak se është shpallur e kërkuar në sistemin e Interpolit, Drejtorati për Pajisje me Dokumente, raportin e konfiskimit të shtetit të huaj dhe kopjen e pasaportës, ia dërgon ILECU-t për verifikimin dhe hetimin e tyre. ILECU mund të kërkojë lëndën e pajisjes së palës me pasaportë në Drejtoratin për Pajisje me Dokumente në ARC. Ndërsa pasaporta bëhet e pavlefshme/shpuar dhe ruhet në Drejtoratin për Pajisje me Dokumente për tri (3) vite nga dita e pranimit nga MPJD;
            
1.5. Pasaporta e konfiskuar për shkak të ndalesës së lëvizjes në zonën Shëngen, Drejtorati për Pajisje me Dokumente, raportin e konfiskimit të shtetit të huaj dhe kopjen e pasaportës ia dërgon Departamentit të Kufirit në Policinë e Kosovës, me qëllim të verifikimit dhe hetimit. Departamenti i Kufirit mund të kërkojë lëndën e pajisjes së palës me pasaportë në Drejtoratin për Pajisje me Dokumente në ARC. Ndërsa pasaporta bëhet e pavlefshme/shpuar dhe ruhet në Drejtoratin për Pajisje me Dokumente për tri (3) vite nga dita e pranimit në MPJD;

1.6. Pasaportës së kthyer pa arsyetim (shkresë përcjellëse)  të konfiskimit nga shteti i huaj, të bëhet verifikimi në ILECO.

1.7. Për të gjitha procedurat e dokumenteve te konfiskuara duhet të njoftohen  QPD-të përkatëse.

Neni 20
Vërtetimi për pasaportë

Me kërkesën e palës, familjarit ose të autorizuarit, QPD/misionet diplomatike Konsullata lëshon vërtetimin për posedim/mos posedim të pasaportës, sipas Shtojcës 4 të bashkangjitur këtij Udhëzimi Administrativ.


Neni 21
Pajisja me pasaportë me procedurë të përshpejtuar
Pajisja me pasaportë me procedurë të përshpejtuar në asnjë mënyrë nuk nënkupton shmangien nga procedura e rregullte ligjore.

Neni 22
Afati i procedurës së përshpejtuar

1. Pajisja me pasaportë të Republikës së Kosovës me procedurë të përshpejtuar bëhet:

1.1 në afat brenda 72 orësh tërheqja në QPD përkatëse ose në QPD Prishtinë, nga momenti i finalizimit të aplikimit në QPD.

2. Afati nga paragrafi 1 i këtij neni nuk llogaritet prej:

2.1. Orës 16:00 të ditës së premte deri në orën 8:00 të ditës së hënë;

2.2. Orës 16:00 të ditës së fundit të punës para festës zyrtare deri në ora 8:00 të ditës së parë të punës pas festës zyrtare;

3. Përjashtohen afatet e paragrafit 2 të këtij neni, kur për shkaqe të pengesave teknike (kur nuk punojnë sistemet për prodhimin e dokumenteve, fotografia nuk është sipas standardeve ICAO, gjurmët e gishtërinjve janë të palexueshëm, mospërputhja e të dhënave personale me ato nga aplikimi i mëparshëm,) ose për shkaqe tjera të shkaktuara nga fuqia madhore (tërmetet, përmbytjet, zjarre apo tjera të ngjashme) nuk ka mundur të procedohet pasaporta.

4. Për rastet e paragrafit 3 të këtij neni, ndërprerja e afatit të procedimit bëhet nga zyrtari i cili gjatë procedimit të aplikacionit ka konstatuar pengesën.

5. [bookmark: _Hlk229657520]Për rastet kur pala aplikon me procedurë të përshpejtuar për pasaportë në formularin elektronik të aplikimit në rubrikën vërejtje shënohet "urgjent" dhe sipas kërkesës së palës, që të pajisjet brenda afatit të caktuar , Udhëheqësi i QPD-së dërgon njoftim përmes e-mailit në DPD, printohet e-maili dhe arkivohet në dosje të lëndës.

Neni 23
Aplikimi për rastet mjekësore

1. Aplikimi për pasaportë me procedurë të përshpejtuar për raste mjekësore, duhet të bëhet sipas procedurave dhe rregullave ligjore.

2. Aplikimi për pasaportë për rastet urgjente mjekësore, bëhet me kërkesë të palës, familjarit apo personit të autorizuar dhe sipas vlerësimit të udhëheqësit të QPD-së, mund të bëhet në të njëjtën kohë për letërnjoftim dhe pasaportë.

3. Rekomandimi (raporti konzular) për trajtim mjekësor jashtë vendit nuk mund të jetë më i vjetër se dymbëdhjetë (12) muaj.

4. Në rastin kur aplikohet për pasaportë, zyrtari i QPD-së duhet të shënojë në rubrikën vërejte “aplikimi është rast mjekësor”, të specifikojë kur është edhe për letërnjoftim dhe pasaportë, si dhe numrin e protokollit të raportit konzilar.

5. Përjashtimisht paragrafi 1, 2, 3 dhe 4, procedohet aplikimi i shoqëruesit, i cili e paguan pagesën e tarifës së rregullt.

6. Të dhënat dërgohen në formë elektronike në DPD, ndërsa aplikacioni i shtypur, fletëpagesa për raste urgjente dhe dokumentet ruhen në arkivin e QPD-së.

Neni 24
Pajisja me pasaportë pa tarifë shtesë

1. Procedura e përshpejtuar e pajisjes me letërnjoftim pa tarifë shtesë bëhet në rastet si në vijim;

1.1. Udhëtimi zyrtar pas kërkesës së aprovuar nga zyrtari më i lartë i institucionit përkatës ku ai punon;
1.2. Udhëtimet jashtë vendit për zhvillimin e aktiviteteve arsimore, kulturore, sportive ose të ngjashme, kur këto aktivitete nga institucionet më të larta përkatëse vlerësohen me interes të veçantë për shtetin;

1.3. Udhëtimi për qëllime humanitare që e konfirmojnë organet përgjegjëse humanitare.

2. Për gjitha rastet nga nën-paragrafët 1.1, 1.2 dhe 1.3 të paragrafit 1, të këtij neni, institucionet përkatëse duhet ta paraqesin kërkesën tek Udhëheqësi i QPD-së i cili ia përcjell njoftimin përmes emailit në DPD;

Neni 25
Dërgimi i kërkesës

Të dhënat e kompletuara dërgohen në formë elektronike për procedim në DPD, ndërsa aplikacioni i shtypur,  fletëpagesa si dhe dokumentet tjera të prezantuara për rastet urgjente ruhen në arkivin e QPD-së.

Neni 26
[bookmark: _Hlk229660905]Procedura e tërheqjes së pasaportës me procedurë të përshpejtuar

1. [bookmark: _Hlk229660938]Pasaportat me procedurë të përshpejtuar tërhiqen brenda 72 orëve, në QPD-në përkatëse.

2. Përjashtimisht paragrafit 1, kërkesat për tërheqje të pasaportës në QPD në Prishtinë, bëhet nga Udhëheqësi i QPD-së përkatëse drejtuar  DPD-së, njoftohet sektori përkatës dhe Udhëheqësi i QPD-së në Prishtinë.

3. Për raste mjekësore me gjendje të rëndë shëndetësore, tërheqja e pasaportës bëhet nga familjari me dëshmi të lidhjes familjare dhe raport shëndetësor.

[bookmark: _Hlk229662436][bookmark: _Hlk229662340]Neni 27
Shkaqet teknike dhe fuqia madhore

Nëse për shkaqet e përcaktuara në nenin 22, paragrafi 3 të këtij Udhëzimi Administrativ, aplikuesi nuk mund të pajiset me letërnjoftim brenda afatit të paraparë në këtë Udhëzim Administrativ, ai ka të drejtë në kthimin e shumës së paguar në emër të tarifës shtesë, përveç tarifës për prodhim të rregullt të dokumentit.


Neni 28
 Përcaktimi i tarifave

Tarifat sipas këtij Udhëzimi Administrativ përcaktohen me vendim të Ministrit.
 
Neni 29
Mbrojta e të dhënave personale

Përpunimi i të dhënave personale sipas këtij Udhëzimi Administrativ, bëhet në pajtim me legjislacionin në fuqi për mbrojtjen e të dhënave personale.

Neni 30
Shtojcat

1.Pjesë përbërëse e këtij Udhëzimi Administrativ janë Shtojcat si në vijim:

1.1.	Shtojca Nr. 1 - Deklarata e prindit/kujdestarit për konfiskim të pasaportës;

1.2.	Shtojca Nr. 2 - Kërkesa për aplikim jashtë QPD-së;
1.3.	Shtojca Nr. 3 – Autorizimi për aplikim/tërheqje për pasaportë nën moshën tetëmbëdhjetë (18) vjeçare;
1.4.	Shtojca Nr. 4 – Vërtetimi për posedim/mos posedim të pasaportës;
1.5.	Shtojca Nr. 5 – Rekomandimi për trajtim mjekësor jashtë vendit;

Neni 31
 Shfuqizimi

1.Me hyrjen në fuqi të këtij Udhëzimi Administrativ shfuqizohen:

1.1.	Udhëzimi Administrativ (MPB) Nr. 01/2024 për Procedurat e Pajisjes me Pasaportë dhe Dokument të Udhëtimit për Kthim.




Neni 32
 Hyrja në fuqi

Ky Udhëzim Administrativ hyn në fuqi shtatë (7) ditë pas publikimit në Gazetën Zyrtare të Republikës së Kosovës.


Xhelal SVEÇLA

____________________________
Ministër në detyrë
Ministria e Punëve të Brendshme

               Shtojca Nr.1

Republika e Kosovës
Republika Kosova - Republic of Kosovo
Qeveria – Vlada – Government



DEKLARATË LIDHUR ME KONFISKIMIN E PASAPORTËS
(Për personat nën dhe nga tetëmbëdhjetë (18) vjet)
☐ QPD
☐ KONSULLATË
Dokumenti i identifikimit: ☐ Letërnjoftim ☐ Pasaportë Nr.: _____________
I. TË DHËNAT E DEKLARUESIT
Emri dhe mbiemri: ________________________________________________
Numri personal: __________________________________________________
Cilësia: ☐ Aplikues ☐ Prind ☐ Kujdestar
Data e lindjes: ___/___/____ (DD/MM/VVVV)
Vendi i lindjes: ___________________________, Komuna: _____________
II. TË DHËNAT E FËMIJËS
Emri dhe mbiemri: ________________________________________________
Numri personal: __________________________________________________
Data e lindjes: ___/___/____ (DD/MM/VVVV)
Vendi i lindjes: ___________________________, Komuna: _____________
Dokumenti i konfiskuar: ☐ Letërnjoftim Nr.: _______ ☐ Pasaportë Nr.: _______
Deklaroj se dokumenti i fëmijës është konfiskuar nga autoritetet e shtetit: ___________________________, 
më datë: ___/___/____ (DD/MM/VVVV). 
Arsyeja e konfiskimit (nëse dihet): _______________________________________________
Nuk më është lëshuar asnjë dokument lidhur me konfiskimin e të njëjtit.
Këtë deklaratë e jap nën përgjegjësi penale dhe materiale.
Emri dhe mbiemri i deklaruesit: ____________________
· Nënshkrimi: _____________________
· Data dhe vendi: ___/___/____, ___________

[image: ][image: stema_JPG]                                                                                                                              Shtojca Nr.2		
Republika e Kosovës
Republika Kosova-Republic of Kosovo
Qeveria –Vlada-Government
MINISTRIA E PUNËVE TË BRENDSHME
MINISTARSTVO UNUTRAŠNJIH POSLOVA - MINISTRY OF INTERNAL AFFAIRS
AGJENCIA E REGJISTRIMIT CIVIL
AGENCIJA ZA CIVILNU REGISTRACIJU - CIVIL REGISTRATION AGENCY
Drejtorati për Pajisje me Dokumente – Direkcija za opremanje sa dokumentima – Directorate for Issuing Documents
KËRKESË PËR APLIKIM JASHTË QPD-SË
I. TË DHËNAT E KËRKUESIT
Emri dhe mbiemri: ________________________________________________
Numri personal: __________________________________________________
Lidhja familjare me aplikuesin: _____________________________________
Data e lindjes: ___/___/____ (DD/MM/VVVV)
Numri i telefonit: ___________________ Adresa: ______________________
II. TË DHËNAT E APLIKUESIT
Emri dhe mbiemri: ________________________________________________
Numri personal: __________________________________________________
Data e lindjes: ___/___/____ (DD/MM/VVVV)
Vendi i lindjes: ___________________________, Komuna: _____________

III. ARSYEJA E KËRKESËS
Kërkoj nga Qendra për Pajisje me Dokumente në ___________________________ të mundësojë aplikimin 
jashtë QPD-së për familjarin tim, për arsye: _______________________________
_______________________________________________________________________
IV. DOKUMENTET E BASHKËNGJITURA
1. _______________2. _______________ 3. _______________4. _______________

Emri dhe mbiemri i kërkuesit: ________________________
Nënshkrimi: ________________
Data dhe vendi: ___/___/____, __________________________


Shtojca Nr. 3
[image: stema_JPG]Republika e Kosovës
                                         Republika Kosova – Republic of Kosovo
Qeveria –Vlada – Government
Ministria e Punëve të Jashtme dhe Diasporës – Ministarstvo spoljnih poslova i dijaspore – Ministry of Foreign Affairs and Diaspora


AUTORIZIM PËR APLIKIM/TËRHEQJE PËR LETËRNJOFTIM/PASAPORTË
(Për personat nën dhe nga tetëmbëdhjetë (18) vjet)
I. TË DHËNAT E AUTORIZUESIT
Emri dhe mbiemri: ________________________________________________
Numri personal: __________________________________________________
Numri i dokumentit të identitetit: ☐ Letërnjoftim ☐ Pasaportë Nr.: ______
Data e lindjes: ___/___/____ (DD/MM/VVVV)
Vendi i lindjes: ___________________________, Komuna: _____________
Cilësia: ☐ Prind ☐ Kujdestar
II. TË DHËNAT E AUTORIZUARIT
Emri dhe mbiemri: ________________________________________________
Numri personal: __________________________________________________
Numri i dokumentit të identitetit: ☐ Letërnjoftim ☐ Pasaportë Nr.: ______
Data e lindjes: ___/___/____ (DD/MM/VVVV)
Vendi i lindjes: ___________________________, Komuna: _____________
Cilësia: ☐ Prind ☐ Kujdestar
III. TË DHËNAT E FËMIJËS
1. Emri dhe mbiemri: ______________________________________________
   Numri personal: _______________________________________________
   Data e lindjes: ___/___/____ (DD/MM/VVVV)
   Vendi i lindjes: ___________________________, Komuna: ___________
   Vendi i lindjes: ___________________________, Komuna: ___________


IV. DEKLARATA E AUTORIZIMIT
Unë, autorizuesi i lartcekur, autorizoj të autorizuarin të kryejë aplikimin dhe/ose tërheqjen e 
letërnjoftimit/pasaportës për fëmijën/ët e përbashkët në emër dhe për llogari timen. 
Ky autorizim vlen një (1) vit nga data e lëshimit, për aq sa nuk revokohet më herët.

Emri, mbiemri dhe nënshkrimi i autorizuesit: __________________________
Data dhe vendi: ___/___/____, _______________________________
V. VËRTETIMI
Vërtetohet se autorizuesi ka nënshkruar këtë autorizim para zyrtarit të poshtëshkruar.
Identiteti i palëve është konstatuar sipas dokumenteve të identifikimit të cekura.
☐ letërnjoftim ☐ pasaportë. Nr.: ___________ Data: ___/___/____ Vendi: ____________________

Zyrtari përgjegjës i konsullatës: 
Emri dhe mbiemri: _______________________________ Nënshkrimi: ____________________

Shtojca Nr. 4

                                                   Republika e Kosovës
Republika Kosova - Republic of Kosovo
Qeveria – Vlada – Government




VËRTETIM PËR POSEDIM/MOS POSEDIM TË PASAPORTËS

☐ QPD
☐ KONSULLATË
I. TË DHËNAT E PALËS
Emri dhe mbiemri: ________________________________________________
Numri personal: __________________________________________________
Data e lindjes: ___/___/____ (DD/MM/VVVV)
Vendi i lindjes: ___________________________, Komuna: _____________

 VËRTETIMI

Me anë të këtij vërtetimi dëshmohet se pala e lartcekur:
☐ Posedon pasaportë të Republikës së Kosovës, Nr.: ____________________
☐ Nuk posedon pasaportë të Republikës së Kosovës.



Emri dhe mbiemri i zyrtarit: _______________________________________
Nënshkrimi: ______________________________________________________
Data dhe vendi: ___/___/____, _______________________________


[image: stema_JPG]	Shtojca Nr. 5

	
Republika e Kosovës
Republika Kosova - Republic of Kosovo
Qeveria – Vlada – Government



	REKOMANDIM PËR TRAJTIM MJEKËSOR JASHTË VENDIT

Klinika: _______________________________ Nr. Protokolli: ____________
Data: ___/___/____ (DD/MM/VVVV)

I. TË DHËNAT E PACIENTIT
Emri dhe mbiemri: ________________________________________________
Numri personal: __________________________________________________
Data e lindjes: ___/___/____ (DD/MM/VVVV)
Adresa: _________________________________________________________
II. REKOMANDIMI
Diagnoza mjekësore: _______________________________________________
Arsyeja për trajtim jashtë vendit: ____________________________________
_________________________________________________________________

III. NËNSHKRIMET
1. Mjeku: Emri dhe mbiemri: ____________________ Nënshkrimi: __________
2. Mjeku: Emri dhe mbiemri: ____________________ Nënshkrimi: __________
3. Mjeku: Emri dhe mbiemri: ____________________ Nënshkrimi: __________

Drejtori i Klinikës:
Emri dhe mbiemri: _______________________________ Nënshkrimi: ____________________	

Faqe 27 nga 27

